შენიშვნების გრაფის შევსების წესი
შენიშვნების გრაფა შექმნილია სამედიცინო დაწესებულებისა და სამოქალაქო რეესტრის სააგენტოს მიერ გარკვეული დამატებითი ინფორმაციის შესატანად. 

შენიშვნების გრაფა გაყოფილია ორ ველად, ინფორმაციის შეტანა ხდება პირველ ველში. შენახვის შემდეგ შეტანილი ინფორმაცია გადადის მეორე ველში და თავში დაემატება უკვე არსებულს (თუ ასეთი იყო). ამასთან სამედიცინო დაწესებულების მიერ შეტანილ ინფორმაციას სათაურად  დაეწერება  „სამედიცინო“, ხოლო  სამოქალაქო რეესტრის სააგენტოს მიერ შევსებულს კი -  „სრს“.

მეორე ველში გადატანილი ინფორმაცია რედაქტირებას აღარ ექვემდებარება. 
სხვა დამატებით ინფორმაციასთან ერთად შენიშვნების გრაფაში აუცილებლად იწერება ის ობიექტური მიზეზები, რომელთა გამო ვერ იქნა მოძიებული სათანადო ინფორმაცია ცნობის სრულყოფილად შესავსებად, მაგალითად: 
უცნობი პირადი ნომრის გრაფა მოინიშნა გვამის იდენტიფიკაციის შეუძლებლობის გამო, სიკვდილის მიზეზი უცნობია მის დასადგენად ხანგრძლივი ექსპერტიზის საჭიროების გამო, მითითებული სიკვდილის მიზეზი სავარაუდოა და საჭიროებს შემდგომ დაზუსტებას, ახალშობილის დედის მონაცემები დაუზუსტებელია დედის ქმედითუუნარობის მიზეზით, გარდაცვლილი ახალშობილის პირადი ნომერი უცნობია, რადგან მისი დაბადების რეგისტრაცია ჯერ არ დასრულებულა და ა,შ,

 ასევე საჭიროა შენიშვნების გრაფაში მიეთითოს ის მონაცემები, რომლებიც ჩასწორდა ერთხელ გაგზავნილი ცნობის უკან დაბრუნების (სტატუსი „დაბრუნებულია“) შემდეგ ცნობის ხელმეორედ გასაგზავნად.
ყურადღება მიაქციეთ სრს - ს მიერ წარმოებულ შენიშვნებს, რომლებიც მიუთითებენ ცნობის დაბრუნების მიზეზებს.
